
173 § Lappi buresveadjinguovllu evttohus sámegielat sosiála- ja dearvvašvuođabálvalusaid 
dorvvasteapmin dárkkuhuvvon stáhtadoarjaga mearis ja doaibmančuozáhagain jahkái 2025  

Lappi buresveadjinguovllu guovlluráđđehus 3.5.2023 § 173 

Duogáš 

Sámegiela stivrenjoavku 25.4.2023 4 § 

Vd. ovddidanhoavda, sámegielat ja kulturmieldásaš bálvalusat, Tuuli Miettunen ja bálvalanhoavda, 
sámegielat ja kulturmieldásaš bálvalusat, Mirja Laiti.   

 

Sámediggi lea 14.3.2023 bivdán Lappi buresveadjinguovllu doaimmahit 5.5.2023 rádjái friijahápmásaš 
evttohusa stáhtadoarjaga mearis ja doaibmančuozáhagain sosiála- ja dearvvašvuođabálvalusaid 
dorvvasteapmin ja ovddideapmin jahkái 2025. (mielddus 1) 

 

Stáhta bušeahttaárvalusas sosiála- ja dearvvašvuođaministeriija hálddašansuorggis lea leamaš jagi 2002 
rájes merkejuvvon sierra stáhtadoarjja sámegielat sosiála- ja dearvvašvuođabálvalusaid dorvvasteapmin 
sámiid ruovttuguovllus (mom. 33.60.36.). Doarjaga mearri lea leamašan jagis 2022 562.000 euro ja dan leat 
mieđihan geavahit ollašuhtton doaimmaide soahpamušaid mielde, maid leat bargan sámiid ruovttuguovllus 
Sámedikkiin, Eanodaga, Anára, Soađegili ja Ohcejoga gielddaiguin. Jagi 2023 rájes mearreruđa oažžu 
geavahit stáhtadoarjaga máksimii Sámedikki bokte Sámedikkis addojuvvon lága (974/1995) 4 §:s 
dárkkuhuvvon sámiid ruovttuguovllu buresveadjinguovlluide sámegielat sosiála- ja 
dearvvasvuođabálvalusaid dorvvasteapmin ja ovddideapmin. Stáhtadoarjja lea juhkkojuvvon dakkár 
bálvalusaid dorvvasteapmin ja ovddideapmin, main ollašuhtto Lappi buresveadjinguovllu guovllus ássi 
sámiid gielalaš ja kultuvrralaš vuoigatvuođaid sosiála- ja dearvvasvuođafuolahusas. Doarjaga leat mieđihan 
doaimmaid mielde. Lappi buresveadjinguovlu lea oassálastán doaimmaid ruhtadeapmái iežas prosentuála 
máksinosiin sohppojuvvon ruhtadanrájiid mieldásaččat.  

 

Friijahápmásaš evttohus jagi 2025 stáhtadoarjaga dárbbus Lappi buresveadjinguovllus doaibmá vuođđun 
Sámedikki sosiála- ja dearvvasvuođalávdegoddái, mii ráhkada Sámedikki čoahkkimii evttohusa jahkásaš 
sosiála- ja dearvvasvuođabálvalusaid mearreruđas. Dárkilut ráđđádallamat jagi 2025 stáhtadoarjaga 
geavaheamis, mearis ja Lappi buresveadjinguovllu iešruhtadeami oasis dáhpáhuvvet čakčat 2024.  

 

Lappi buresveadjinguovllu hálddahusnjuolggadusa 37§ mielde sámegiela lávdegotti bargun lea 
válmmaštallat guovlluráđđehussii evttohusa sámegielat sosiála- ja dearvvašvuođabálvalusaid 
dorvvasteapmin čujuhuvvon stáhtadoarjaga geavahančuozáhagain.   

 

Go Lappi buresveadjinguovlu lea álggahan doaibmama, buresveadjinguovlu lea viggan dorvvastit 
bálvalusaid dorvvolaš sirdašuvvama buresveadjinguvlui. Sámegielat bálvalusaid dorvvasteapmin 
dárkkuhuvvon stáhtadoarjagiin ordnejuvvon bálvalusat leat sirdašuvvan buresveadjinguvlui dan hámis go 
daid leat gielddain ollašuhttán. Lappi buresveadjinguovllu sámegielat ja kulturmieldásaš bálvalusaid 
ovddideapmi lea álgojagi 2023 áigge ovdánan nu, ahte buresveadjinguovllus leat dovddastan dárbbuid 



evttohit rievdadusaid sámegielat bálvalusaid dorvvasteapmin dárkkuhuvvon stáhtadoarjaga 
geavahančuozáhagaide jahkái 2025. (mielddus 2) 

 

Gieđahallan 

Ristenrauna Magga evttoha, ahte evttohusas guođđit eret ovtta psykogeriatrija buohccedivššára ja lasihit 
dan sadjái ovtta sámegielat mánnábearrašiid bearašbagadalli, vai mánnábearrašiid bálvalusat buorebut 
vuhtiiváldojuvvojit ollisvuođas. (mielddus 3). 

Sámegielat ja kulturmieldásaš bálvalusaid bálvalanhoavda Mirja Laiti nanne, ahte sámegielat 
bearašbagadalli doibmii livččii dárbu. 

 

Evttohus:  

sámegiela stivrenjoavku evttoha guovlluráđđehussii, ahte   

1. guovlluráđđehus mearrida dohkkehit evttohusa mii lea mielddusin sámegielat bálvalusaid 
dorvvasteapmin dárkkuhuvvon stáhtadoarjaga geavahančuozáhagain jahkái 2025. 

Rievdaduvvon evttohus:  

sámegiela stivrenjoavku evttoha guovlluráđđehussii, ahte 

1. guovlluráđđehus mearrida dohkkehit evttohusa  mii lea mielddusin sámegielat bálvalusaid 
dorvvasteapmin dárkkuhuvvon stáhtadoarjaga geavahančuozáhagain jahkái 2025 Ristenrauna 
Magga evttohan rievdadusaiguin. 

Mearrádus: 

sámegiela stivrenjoavku evttoha guovlluráđđehussii, ahte 

1. guovlluráđđehus mearrida dohkkehit evttohusa mii lea mielddusin sámegielat bálvalusaid 
dorvvasteapmin dárkkuhuvvon stáhtadoarjaga geavahančuozáhagain jahkái 2025 Ristenrauna 
Magga evttohan rievdadusaiguin. 

 

Guovlluráđđehus 3.5.2023 § 173 

26.4.2023 Vd. ovddidanhoavda, sámegielat ja kulturmieldásaš bálvalusat, Tuuli Miettunen 

Lappi buresveadjinguovllu hálddahusnjuolggadusa 37§ mielde sámegiela lávdegotti bargun lea 
válmmaštallat guovlluráđđehussii evttohusa sámegielat sosiála- ja dearvvašvuođabálvalusaid 
dorvvasteapmin čujuhuvvon stáhtadoarjaga geavahančuozáhagain. 

Sámegiela stivrenjoavkku lahtuid leat bivdán doaimmahit čálalaččat evttohusaid ođđa doaimmain ja dálá 
rievdadusdárbbuin 12.4.2023 rádjái. Stivrenjoavku lea gieđahallan evttohusa sámegielat sosiála- ja 
dearvvašvuođabálvalusaid dorvvasteapmin čujuhuvvon stáhtadoarjaga geavahančuozáhagain seminárastis 
18.4.2023 ja čoahkkimisttis 24.4.2023. Sámegiela stivrenjoavkku mearrádusa mieldásaš evttohus 
guovlluráđđehussii sámegielat sosiála- ja dearvvašvuođabálvalusaid dorvvasteapmin čujuhuvvon 
stáhtadoarjaga geavahančuozáhagain jahkái 2025 lea mielddusin (mielddus 2). 

 



Mildosat 

Mielddus 1  131.D.a.5.2023. Evttohusbivdda buresveadjinguovlu (Esityspyynto hyvinvointialue) 

Mielddus 2 Guovlluráđđehussii Sámegielat bálvalusaid stáhtadoarjja 2025 (Aluehallitukselle 
Saamenkielisten palveluiden valtionavustus 2025) 

 

Evttohus 

Buresveadjinguovlluhoavda 

Guovlluráđđehus mearrida dohkkehit evttohusa mii lea mielddusin sámegielat bálvalusaid dorvvasteapmin 
dárkkuhuvvon stáhtadoarjaga geavahančuozáhagain jahkái 2025. 

 

Lassedieđut 

Tuuli Miettunen 

vd. ovddidanhoavda, sámegielat ja kulturmieldásaš bálvalusat 

tuuli.miettunen@lapha.fi 

t. 040 484 2676 

